
				এই পাতাটির মুদ্রণ সংশোধন করা প্রয়োজন। 
৭৫
দুর্নীতির পথে
৭৫


সংযম ও ইন্দ্রিয় পরায়ণতা
আকর্ষণের ভয়ও আছে, সেরূপ হইলেই সেখানে কামের উৎপত্তি হয়।
ইহা ইচ্ছাকৃত এমন কি জ্ঞাতসারে নাও হইতে থারে। কিন্তু নিবিড়
প্ৰেমালিঙ্গনের সময় পরস্পরকে দূষিত করার ভয় থাকে, কারণ মানুষ
যখন আলিঙ্গন করে তখন নিজের সম্পূর্ণ দেহ মন দিয়াই করে।
আমাদের প্রেমাস্পদের চিন্তা যেন কখনও অপবিত্র চিন্তার সহিত
যুক্ত না হয়। যদি আমাদের অজ্ঞাতসারেও অপবিত্রতা আসে, তবেই
পতন হইল।
প্রেম যখন প্রেম-বিলাসে পরিণত হয় তখনই ভয়। শীতের
প্রভাতের মত আমাদের প্রেমের মধ্যে একটা বীৰ্য্য একটা কাঠিন্য থাকা
চাই। সকল ধর্মেই পবিত্রতার একটা আদর্শ আছে, কিন্তু হায় মানুষ
তাহা লাভ করিতে পারিতেছে না। আমরা ভালবাসিয়াও পরস্পরকে
উন্নত না করিতে পারি ; যে ভালবাসা আমাদের মধ্যে উন্নতির
আকাঙ্ক্ষা জাগ্রত করে না, যাহা পায় তাহাতেই সন্তুষ্ট থাকে, সে
ভালবাসা আমাদের অধােগতিরই কারণ। সতত দৃষ্টি রাখা চাই, যেন
আমাদের সকলের চেয়ে মধুরতম এবং পবিত্রতম মেহবন্ধনের উপর
কোনাে দাগ না পড়ে। আমাদের ভালবাসা যেন এরুপ হয় যে,
তৎপ্রণােদিত কোনাে কাজের জন্য আমাদের পরে অনুতাপ
করিতে না হয়।
ফুলসকলের কি অপরূপ বর্ণ ও গন্ধের বৈচিত্র্য! তাহার
তুরুসকলের বিবাহ দেয়। মানুষের জীবনে যখন বসন্ত আসে, তখন
আমরা রূপকের ভাষায় বলি তাহার বিবাহের ফুল ফুটিল, কিন্তু এই
রূপকের সার্থকতা থাকে না যদি এই বিবাহ লালসাবর্জিত এবং পবিত্র
না হয়। ইন্দ্রিয়ভােগের সহিত যুক্ত হইয়া ভাষার কত গভীর
ৰূপকোপযােগ শব্দেরই না অর্থহানি ঘটিয়াছে।

